
«2014 – 2021 елларга Татарстан Республикасы дәүләт мөлкәте белән идарә итү» дәүләт программасы

Дәүләт программасы паспорты

	Программа исеме
	«2014 - 2021 елларга Татарстан Республикасы дәүләт мөлкәте белән идарә итү» (алга таба - Программа)

	Программаның дәүләт заказчысы
	Татарстан Республикасы Җир һәм мөлкәт мөнәсәбәтләре министрлыгы

	Программаны төп эшләүче
	Татарстан Республикасы Җир һәм мөлкәт мөнәсәбәтләре министрлыгы

	Программаның максаты
	Татарстан Республикасы дәүләт мөлкәте белән идарә итүнең максималь дәрәҗәдә нәтиҗәле, керемле булуын һәм сакланышын тәэмин итү

	Программаның бурычлары
	1. Татарстан Республикасы дәүләт мөлкәтен һәм җир кишәрлекләрен тулы һәм дөрес исәпкә алуны тәэмин итү;
2. Устав капиталларында Татарстан Республикасы өлеше булган дәүләт предприятиеләре һәм акционерлар җәмгыятьләре белән нәтиҗәле идарә итүне, аларның бөлгенлеккә төшүен профилактикалауны тәэмин итү;
3. Дәүләт мөлкәте һәм җир кишәрлекләре белән нәтиҗәле эш итүне һәм алардан файдалануны тәэмин итү, шул исәптән баланста тотучы оешмалар тарафыннан;
4. Дәүләт мөлкәте составын һәм структурасын оптимальләштерү;
5. Гражданнарның гамәлдәге законнар белән билгеләнгән мөлкәт хокукларын тәэмин итүне оештыру

	Программаны тормышка ашыру вакытлары һәм этаплары
	2014 - 2021 еллар

	[bookmark: sub_10107]Еллар һәм чыганаклар буенча бүлеп, Программаны финанслау күләмнәре
	Программаны Татарстан Республикасы бюджеты акчасы исәбеннән финанслауның гомуми күләме 9 188,65 млн.сум, шул исәптән түбәндәге еллар буенча:
2014 ел - 1 016,48 млн.сум;
2015 ел - 3 376,21 млн.сум;
2016 ел - 1 886,84 млн.сум;
2017 ел - 1 415,82 млн.сум;
2018 ел – 938,36 млн.сум;
2019 ел - 181,82 млн.сум;
2020 ел - 186,56 млн.сум;
2021 ел – 186,56 млн.сум.
Программаны тормышка ашыру өчен Татарстан Республикасы бюджетыннан бүлеп бирелә торган акча суммасы чираттагы финанс елына Татарстан Республикасы бюджеты турындагы Татарстан Республикасы законы нигезендә ел саен тәгаенләнә

	[bookmark: sub_10108]Еллар буенча бүлеп, Программа-ның максатларын һәм бурычларын тормышка ашырудан көтелә торган соңгы нәтиҗәләр (нәтиҗәләрне бәяләү индикаторлары) һәм Программаның бюджет нәтиҗәлелеге күрсәткечләре
	Программа чараларын тулы күләмдә тормышка ашыру 2021 елга түбәндәгеләргә ирешергә мөмкинлек бирәчәк:
дәүләт унитар предприятиеләренең һәм дәүләт учреждениеләренең гомуми санында (банкротлар дип танылган һәм бетерелү процессында булган оешмаларны исәпкә алмыйча) мөлкәтләре составы турындагы мәгълүматлары Татарстан Республикасының дәүләт милке реестрында актуальләштерелгән дәүләт унитар предприятиеләре һәм дәүләт учреждениеләре өлешен 100 процент дәрәҗәсендә саклауны тәэмин итәргә;
дәүләт мөлкәтен һәм җир кишәрлекләрен реализацияләүдән һәм файдаланудан алынган керемнәр өлешендә бюджет йөкләмәсен 100 процент үтәүне тәэмин итәргә;
кергән үтенечнамәләрнең (законнар нигезендә караудан баш тартылганнардан йә җирләрне икенче категориягә күчерүдән баш тартылганнардан тыш) гомуми санында алар буенча Татарстан Республикасы Министрлар Кабинеты карарлары проектлары әзерләнгән җирләрне бер категориядән икенче категориягә күчерү турындагы үтенечнамәләр өлешен 100 процент дәрәҗәсендә саклауны тәэмин итәргә;
дәүләт унитар предприятиеләре җитәкчеләре белән төзелгән хезмәт шартнамәләренең гомуми санында дәүләт унитар предприятиеләре җитәкчеләре белән төзелгән шартнамә шартлары 100 процентка үтәлгән хезмәт шартнамәләре өлешен 85 процентка кадәр җиткерүне тәэмин итәргә;
дәүләт учреждениеләрендәге җир кишәрлекләренең гомуми санында Татарстан Республикасы милкенә теркәлгән дәүләт учреждениеләрендәге җир кишәрлекләре өлешен 99 процент дәрәҗәсенә җиткерергә;
Татарстан Республикасы Җир һәм мөлкәт мөнәсәбәтләре министрлыгы боерыклары нигезендә дәүләт учреждениеләренә даими (вакыты чикләнмәгән) файдалану хокукында бирелгән җир кишәрлекләренең гомуми санында даими (вакыты чикләнмәгән) файдалану хокукы рәсмиләштерелгән җир кишәрлекләре өлешен 99,5 процентка кадәр җиткерергә;
хисап елы башына җир кишәрлеген түләүсез алуга исәпкә баскан күпбалалы гаиләләрнең гомуми санында түләүсез җир кишәрлекләре алган күпбалалы гаиләләр өлешен 75 процентка җиткерергә;
дәүләт учреждениеләренең гомуми санында дәүләт мөлкәтеннән файдалануга тикшерү үткәрелгән дәүләт учреждениеләре өлешен 100 процентка кадәр җиткерергә;
реформалаштырырга планлаштырылган предприятиеләр санында реформалаштырылган предприятиеләр (акционерлаштыруның, бетерүнең, үзгәртеп оештыруның төгәлләнгән процедуралары белән) өлешен 100 процент дәрәҗәсендә саклауны тәэмин итәргә;
кертү өчен планлаштырылган инвестицияләр күләменә карата дәүләт катнашындагы оешмаларның устав капиталларына кертелгән инвестицияләр күләме өлешен 100 процент дәрәҗәсендә саклауны тәэмин итәргә



